
Navnîşan

Quncika Têgînan

’Em ê têkoşîna li dijî 
tundiya li ser jinê 

xurttir bikin’  

Jûliya Xelo: Divê 
em li zarokên xwe 

xwedî derkevin

Destana PKK’ê di 27’ê 
Mijdarê de tê weşandin 

R-7

Welatiyên Qamişlo: Îrade û têkoşîna 
me ji dagirkeran mezintir e

Aldar Xelîl: Bi roketên NATO’yê êrîşî 
Rojava kirin

’Êrişên dagirkeriya Tirk wê têk biçin’

Balafirên Tirkan li baregeha koalîsyonê 
û dû navendên petrolê dan

HRE’ê li dijî êrîşên dagirkeriyê, 
2 çalakiyên bersivdayînê

DAGIRKERIYA TIRK BI ÇEKÊN NATO’YÊ Û 
ERÊKIRINA RÛSYA Û DYA ÊRÎŞ DIKE

Dewleta Tirk ya dagirker ji 19’ê vê mehê ve û heta niha bi awayekî hovan êrişî 
herêmên bakur û rojhilatê Sûriyê dike. Di encamê de bi dehan mirov şehîd 
û birîndar bûne. Herwiha gelek mal û saziyên xizmetguzariyê û navendên 
tenduristiyê wêran bûne. 

Bi boneya salvegera ’Roja 
Cîhanî ya Têkoşîna Li 
Dijî Tundiya Li Ser Jinê’, 
berdevka Rêxistina Sara 
Arzo Temo diyar kir ku ji 
bo têkoşîna li dijî şideta 
li ser jinê, wan gavinên 
girêng avêtin e û got, em 
ê têkoşîna li dijî tundiya li 
ser jinê xurttir bikin. R-2

Rêvebera Komîteya Zaro-
kan Şilêr ya Qada Civakî 
Jûliya Xelo da zanîn ku 
Tirkiyê zarokên vê herêmê 
jî dike armanc û got, dagir-
keriya Tirk bi êrişên xwe 
hewl dide nifşê nû ji holê 
rake, divê em li zarokên 
xwe xwedî derkevin û 
derfetê nedin dagîrkeran ku 
zarokên me ji xwe re bikin 
hedef. R-6

Welatiyên bajarê Qamişlo sûcên 

dewleta tirkî ya dagîrker yên li dijî 

gelên herêmên bakur û rojhilatê 

Sûriyê şermezar kirin û gotin, wê 

Şerê Gelê Şoreşgerî  êriş, gef û 

planên dagirkeriya Tirk têk bibe. 

R-5

Endamê Konseya Hevserokatiyê 

ya PYD’ê Aldar Xelîl got, 

roketên ku dewleta Tirk pê êrîşî 

Rojava kir, ji aliyê NATO û 

Amerîkayê ve hatine çêkirin û 

destnîşan kir ku hêzên rê dane 

êrîşê, hevparê êrîşê ne. R-4

Hevserokê Meclîsa Zagonsaz a herêma Efrînê Silêman Ca-
fer diyar Kir ku planên dewleta Tirk a dagirker yên dagirkirina 
herêmên bakur û rojhilatê Sûriyê bê navber dewam dikin û got, 
bi vîn û têkoşîna hevpar wê dagirker têk biçin. R-4

HRE’yê bi daxuyaniyeke ragihand ku wan 2 çalakiyên bi bandor 
li dijî êrîşên artêşa Tirk a dagirker li dar xistin  û di encamê de 6 
leşker û polîs hatine kuştin. R-3

Ji 19 ê mehê vir de seranserê bakûr û rojhilatê Sûrî û herêma 
parastinê medya erîş didomin. Dewleta dagirker ya Tirkan weke 
gûrin har erîşê hemû deveran dikin. Herî dawî balafirên faşîstên 
Tirkan nîzîkê bajarê Hesekê navenda koalîsyona navnetevî û 
navenda YAT ê bombe kir. Her wiha piştî çend seetan li nîzîkê 
bajarê Tirbespî dû navendên petrolê jî hate bombe kirin. R-3

“Digotin Meryem Xan ji Dêrgûlê 

ye, 12 salan li Zaxoyê maye û bûye 

bûka Bedirxaniyan. Lê bi vê lêkolînê 

ev tev pûç bûn. Me dît ku Meryem 

Xan ne wekî ku hatiye nivîsandine. 

Em pirr kêfxweş bûn ku me jiyana 

wê ya rast derxist holê.”

Rojnamevan û nivîskar Hurşît Baran 

Mende, ketiye pey şopa jiyana Mer-

yem Xanê ya ku di dengbêjiya Kurdî 

de xwedî cihekî girîng e. Meryem 

Xan ku heta niha bi şaşî dihat zanîn 

ji bajarokê Dêrgûlê ye, bi pirtûka 

Mende re derdikeve holê ku ji gundê 

Kêrxwerî yê ser bi navçeya Basayê ya 

Şirnexê ye. Hurşît Baran Mende, piştî 

lêkolîneke du salan di sala 2019’an 

de serpêhatiya rast a Meryem Xanê 

di pirtûka xwe ya bi navê “Huner û 

Stranên Jiyana Meryem Xan” de 

berhev kirine. Meryem Xan, li gorî 

salnameya Hicrî di 20.06.1330’î de 

li gundê Kêrxwerê yê ser bi navçeya 

Basayê  ya Şirnexê ji dayîk bûye. Ev 

dîrok li gorî salnameya Mîladî sala 

1912 e.

Mende, ji strana “Hêlî Delal” dest bi 

lêkolînê kiriye û bi jiyana Meryem 

Xanê daketiye. Dema ku li ser şopa 

malbata Eliyê Remo ye ya ku di stranê 

de navê wê tê hildan, dîtiye ku mal-

bat li gundê Çêlga Eliyê Remo yê 

Kerboranê dijî. Mende ku bi vî rengî 

dest bi serpêhatiyan dike. Di sala 

2017’an de li gund bi keça Meryem 

Xanê ya 90 salî Hecî Ferxê û her 

kesên ku wê nas dikin re hevdîtin 

kiriye. Rojnamevan û nivîskar Mende 

ku serpêhatiya Meryem Xanê ya ku 

dihat îdîakirin li bajaroka Dêrgûl a 

Şirnexê ji dayik bûye û mezin bûye, 

nivîsandiye. Mende diyar kiriye ku 

Meryem Xan ne ji Dêrgûlê ye û bi 

lêkolînekê têkoşîna Meryem Xanê 

derxistiye holê. 

Di pirtûkê de tê gotin ku zarokên wê 

yên ne ji wê Fatma, Nûcuda û Tûrhan 

wefat kirine, û Hecî Fexrê jî 90 salî ye. 

Meryem Xan piştî ku terka hevjînê xwe 

Halîl Aslan dike û diçe, 3 sal şûnde 

bi Eya Seyîd re dizewice. Ji aliyê din 

ve di pirtûkê de tê gotin ku keç û 2 

kurên Heciyê Hemo hene û Meryem 

Xan zaroka herî mezin e û birayê wê 

yê bi navê Huseyîn bi guleya leşkeran 

hatiye qetilkirin.

Ji Meryem Xanê re digotin ‘Mer-

yemok’

Rojnamevan û nivîskar Hurşît Baran 

Mende, diyar kir ku wî bi refleksa 

rojnamevaniyê dest bi lêkolîna jiyana 

Meryem Xanê kiriye: “Ev nêzî 25 salan 

e ku ez rojnamevaniyê dikim. Dema 

ku min li aliyê Kerborana Mêrdînê 

rojnamevanî dikir, min dîroka wir jî 

nivîsand. Dema ku min li dîroka wê 

derê lêdikola, ez rastî şopa dengbêja 

herî navdar Meryem Xanê hatim. Li 

wir ji Merxem Xanê re digotin, ‘Merye-

mok’, nedigotin Meryem Xan. Kesên 

wê heremê ku emrê wan 70-80 salî, 

ji bo Meryem Xanê digotin, ‘Ew her 

tim di nava me de bû. Di dawetan 

de, şahiyan de her tim bi me re bû, 

miroveke pir kêfxweş bû.’ Wê demê 

ew daxwaza min a lêkolana jiyana wê 

zêdetir bû û ez gihiştim encamekê. 

Me dest bi lêkolînan kir û dit ku jiyana 

Meryem Xanê di nav çiyayên Botan 

û Torê de derbas bûye. 

‘Ez bimirim jî dev ji dengbêjiyê 

bernadim’

Mende, bi lêv kir ku Meryem Xan tevî 

zext û zordariyê jî dev ji dengbêjiyê 

bernedaye: “Meryem Xan li gundekî 

ku wekî hêlîna teyran bû, dijî. Di za-

rokatiya xwe dest bi dengbêjiyê dike. 

Dengbêjî bûye jiyana wê. Piştî ku bavê 

wê Heciyê Hemo û dayika wê Eyê 

wefat dikin, ew tên derbasî Kerboranê, 

gundê Toriyan dibin. Li wir eşîra Ere-

biyan heye û ji wê re dibêjin, mala 

Eliyê Remo. Çend salan li mala wan 

dimînin. Mala Eliyê Remo pirr qîmet 

dide Meryem Xanê. Ji ber dengê wê 

û sekna wê pirr bedew e. Meryem 

Xan di dîwanên mala Eliyê Remo de 

distirê. Kêyfa gel pirr ji wê re tê. Piştî 

demekê, mala Eliyê Remo, Meryem 

Xanê bi ciwanê bi navê Xelîl Aslan re 

ku ji gundê Zivingê ye dizewicînin. Di 

wê navberê de jî dengbêjiya xwe jî 

didomîne. Lê hevjînê wê dibêje, ‘ez 

qebûl nakim ku tu dengbêjiyê bikî.’ 

Jê re dibêje, ‘heger tu dengbêjiyê 

bikî, ez ê te berdim.’ Wê pirr aciz 

dike û heta ku carinan rastî tundiyê 

jî tê. Lê Meryem Xan jê re dibêje, 

‘Dengbêjî jiyana min e ez bimirim jî 

ez dev jê bernadim, tu bixwazî min 

berde.’ Nîqaşên bi vî rengî di navbera 

wan de didomin. Meryem Xan carekê 

biryara xwe dide û xwe berdide Çemê 

Dîcleyê û derbasî Mûsilê dibe. Çend 

salan li wir dimîne û piştre bi yekî Ereb 

re dizewice. Pitştre hevjînê wê yê 

pîlot, di qezayeke hewayî de dimire. 

Nêzî 10 salan li Mûsilê dimîne. Piştre 

dibihîze ku şandeyek hatiye dengê 

hunermendan qeyd dike. Ew jî biryara 

xwe dide û berê xwe dide Bexdayê 

û li wir jî dengbêjiyê dike û piştre jî 

dengê wê bi nav û deng dibe.”  

MEZOPOTAMYA

Xêzên li ser deftere yan jî tabloyeke bi 

du hêlan ango beran tê teswîrkirin. Lê 

David Morrison bi van xebatên xwe yên 

xweşik forma hunerê xêzê wêdetir dibe 

û berhemên rasteqînî diafirîne. Yanî bi 

vî awayî, hêleke din jî li xêzê zêde dike. 

Ew van resmên xwe bi qelemê xêz dike 

û di vî karî de hosteyekî baş e. Bala wî 

li ser fêkî û nebatan e û axlebe, resmên 

wan xêz dike. Dema meriv li xêzên wî 

dinihêre, weke ku ne xêz bin û weke 

ku wî fêkîyên rastî li ser defterê, li ser 

tabloyê bi cih kiribin. Yanî xebatên wî 

hîperrealîst in.

Morrison li Indiana, li “Herron School of 

Art and Design” 34 salan dixebite û ew 

weke profesor ango pispor tê zanîn. Piştî 

xebatên salên dirêj, ew teqewît bûye, 

lê ew pratîkeke baş nîşan dide û dilê wî 

nîne dev jî vî karî berde. Morrison dibêje, 

hawirdora wî çavkaniya hunerê wî ye û 

wiha pê de diçe: “Xweza dilê berhemên 

min ên hunerî ye. Gava ku ez li baxçeyê 

xwe digerim yan jî dixebitim motîvasyona 

min a ji bo kar zêdetir dibe. Armanca min 

ew e ku ez hûrgiliyên nav xwezayê baştir 

nîşan bidim. Vegotina bi riya dîtbariyê, 

her tim têgihiştina min xurt dike û zorê 

dide min ku ez biafirînim”

Morrison ê ku li ser tabloyên xwe sî û 

ronahiyê pirr baş bi kar tîne ji 

girtina qelemê hez dike û ew ji boyaxê 

bêhtir samîmî dibîne. Ji lewma ji bo van 

karên xwe qelemên rengo rengo bi kar 

tîne.

-Ozgurpolitika

Li Silêmaniyê bi boneya 25’ê Mijdarê 
Roja Rêkoşîna Li Dijî Tundiya li Ser 
Jinê pêşangehek hate vekirin. Jinên 
serdana pêşangehê kirin destnîşan 
kirin ku divê tevahî jin li dijî aqlê 
mêrsalarî piştgiriya jinên li Rojhilatê 
Kurdistanê bikin.
Îro li Hola Emneseroke ya li Silêmaniyê 
bi boneya 25’ê Mijdarê Roja Têkoşîna 
Li Dijî Tundiya li Ser Jinê KJAR’ê bi 
hevkariya RJAK’ê ji bo jinên Rojhilatê 
Kurdistanê pêşangehek ya wêneyan ve-
kir. Di pêşangeha ku bi dirûşma ‘Dema 
Parastina Şoreşa Jinê ye’ hat vekirin 
de, 40 tablo û wêneyên Jîna Emînî û 
gelek jinên din ên ji aliyê rejîma Îranê 
ve hatin qetilkirin hatin pêşandan.

Ji Rojhilatê Kurdistanê beşdarvan hebûn

Berpirsa dîplomasiya KJAR Rozerîn 
Kamanger da zanîn ku ji ber taybet 
roja jinan e ew ji bo pêşangehê 20’ê 
Mijdarê hilbijartine û wiha got; “Çend 
komên wênekêşî yên navxweyî ji 
Rojhilatê  Kurdistan hatine weke ‘Koma 
Wênekêş a jinên Îran, wênekêşên jinên 
azadîxwaz yên Rojhilatê Kurdistan’. Di 
wan wêneyên ku hatine kêşan de behsa 
êşên jinan dikin, armanca me ya vekirina 
vê pêşangeha bi vî awayî bilindkirina 
dengê li Başûr û piştgirîkriina şoreşa 
Rojhilatê Kurdistanê ye.”

‘Aqilê mêrsalarî sedema 
tundîtûjiyê ye’

Endama RJAK Banû Helebceyî ya 
pêşangehê birêxistin kir wiha got; “Her 
çendî rê li nefes standina jinan were gir-

tin jî, wê jin her qoncekê bibînin nefesê 
hilbidin. Sedemê sereke yê tundîtûjiya 
beramberî jinan aqilê mêrsalarî ye. Ew 
şoreşa ku niha li Rojhilat tê kirin li dijî 
aqlê mêrsalariyê ye û divê hemû kes 
piştgirî bide.”

‘Dengê azadiya jinê encamê 
şoreşê ye’

Çalakvana jinan kejal Abdulqadir wiha 
got; “Ew jinên ku ev wêne girtine jinên 
bi hêzmin û hewil dane bi rêya van 
wêneyan êşan tevayî jinên cîhanê nîşan 
bidin.” -JİNHA

‘Xweza dilê berhemên min e’

Li Silêmanî ji bo 25’ê Mijdarê pêşangehek hat vekirin

Serpêhatiya Meryem Xanê 
ya rasteqîn

Erênî Hizirîn
R-7

Sîpan Şînda 

PKK E JI BONA HEMÛ....... 

R-4

Rûstem Başûr

Zordarî ne domdar e!
R-5

Zekî Bedran

Bac Diravên ku dewlet di berdêla mal û milk de ji welatiyên xwe distîne: 

Baca xaniyan pir biha ye. 
Cirm Standina bi darê zorê ya mal, milk yan jî diravan ji mirovan: Rêbiran em 

cirm kirin.  
Firîşte Melek.  
Koordîne (Fransî) Ji bo xwegihandina armancekê pêkanîna girêdan, têkilî, rêxistin û 

ahengê di navbera çend karan de: X. karê kargehê koordîne dike. 
Koordînasyon.  

Koordînator Kesê karê koordîneyê pêk tîne. 
Perû Xelat, diyarî: A. saetek da B. got; ev perûya te ye. 
Salewext 12 meh: X. salewext cotkariyê dike. 
Seranser Ji serekî heta serê din. Tev, hemû: Ez li seranserê bajêr geriyam. 
Seresere Xemsarî. Girîngnedîtin: X. karê xwe seresere dike. 
Rojev Tiştên dibin mijara rojê: Di rojeva me ya îro de êrişên dagîrkeran hene. 
  

KONGRA-GEL: Avabûna PKK’ê rojbûna Kurdên azad e

KONGRA-GEL diyar kir ku bi PKK’ê gelê Kurd hat rêxistinkirin, perwerdekirin, 
şoreşeke civakî hate kirin, hêvî û baweriya gel çêbû û got, pêwîste em li ser bingeha 
têkbirina faşîzmê bi tekoşîneke heybet seferber bibin” R-3

Darîn Silê/Qamişlo

Navenda Nûçeyan 

’Em ê têkoşîna li dijî tundiya li ser jinê 
xurttir bikin’  

KJK: Wê gelê Kurd qetlîama dewleta Tirk ya dagirker 
qet qebûl neke

Bi boneya salvegera ’Roja Cîhanî ya Têkoşîna Li Dijî Tundiya Li Ser Jinê’, berdevka Rêxistina Sara Arzo Temo diyar kir ku ji bo 
têkoşîna li dijî şideta li ser jinê, wan gavinên girêng avêtin e û got, em ê têkoşîna li dijî tundiya li ser jinê xurttir bikin. 

Gelek cureyên şîdeta li ser jinan hene. 
Şîdeta fîzîkî, fikrî, zayendî û derûnî 
her roj, ji aliyê hişmendiya desthiladar 
ya zilam ve tên kirin. Tevî ku Şoreşa 
Rojava şoreşa jinê bû û jinan pêşengî 
jê re kirin, li herêmê êriş û tundiya li 
ser jinê dewam dikin.
Li bakur û rojhilatê Sûriyê tevî ku jin 
ewqas xwedî destkeftî ne, beşdarî 
qadên jiyanê dibin û maf û azadiya 
xwe bi dest dixin, hê jî ji hêla malbatê 
û civakê ve rastî zordestî û zihniyeta 
mêr tên. Gelek jin ji ber zora civakî, 
zêdebûna pirsgirêkan, rewşa xizanî, 
berdan, zewicndina di temenê piçûk 
de û bêserûberiya malbatê xwe di-
kujin. Herwiha ji ber van pirsgirêkan 
nexweşî û aloziyên derûnî derdikevin. 
Ji ber wê hem ji aliyê civakê, hem ji 
aliyê kesên desthilatdar ve tundî li 
ser jinê tê kirin. Bi taybet li herêmên 
pêkhateyên Ereb tundiya ser jinan 
zêde ye. Çimkî li van herêman zihni-
yeta mêr, herwiha urf û adetên kevin 
li dijî vîna jinê hê di astekê jor de 
dewam dikin. 
Derbarê tundiya li ser jinê û nêzîkbûna 
salvegera ’Roja Têkoşîna Li Dijî Tun-
diya Li Ser Jinê’, berdevka Rêxistina 
Sara Arzo Temo ji me re axivî.

`Em ê zihniyeta desthilatdar 
tune bikin û jinan azad bikin`

Arzo Temo destnîşan kir ku armanca 
rêxistinê ew e ku tevayiya cûreyên 
tundiya li ser jinê têk bibe û axaf-
tina xwe wiha domand: “Em hewl 
didin jinan aktîv û birêxistinkirin bi-
kin, herwiha zihniyeta kevn, adet û 

kevneşopiyên kevnar yên ku bi hezarê 
salan jin rastî wê tên ji holê rakin. 
Lewra ev zihniyet bandorê li civakê, 
bi taybet li jinê kiriye. Gelek jin jî ji 
ber vê zihniyetê hatine kuştin û rastî 
hovîtiye hatine kirin. Ji bo wê jî em 
her rojê hewl didin vê zihniyetê tune 
bikin û jinan azad bikin.”
Arzo bal kişand ser pêwîstiya 
zêdekirina xebatên ji bo pêşîgirtina 
li şîdeta li ser jinan bi taybetî li herêma 
Firatê û wiha pê da çû: “Divê rêxistin 
xebat û pêngavên hişyarkirina jinan 
zêde bikin, ji ber ku heta niha gelek jin 
mafên xwe nizanin, bi taybtî li herêma 
Firatê ji ber urf û adetên çewt yên 
eşîrî, sûcên li dijî jinan zêdetirin.”

`Jina li ber xwe bide û têkoşînê 
bike, ti caran rastî tundiyê nayê` 

Arzo got, tevî ewqas kar û xebata me 
û têkîliyên me bi rêxistinên din yên 
jinan re, heta niha me nikarîbû tundiyê 
ji kok ve têk bibin, lê me karîbû vê 

tundiyê lawaz bikin. Lewra heta em 
saxbin wê tundî hebe, lê divê li dijî 
wê têkoşîneke mezin hebe. Da ku ti 
kes nikaribe tundiyê li dijî me bikar 
bîne. Ji bo wê jî yê ku li ber xwe 
bide û têkoşînê bike ti caran rastî 
tundiyê nayê. 

`Em ê pêngavên hişyariya jinan 
dewam bikin`

Arzo Temo got, wek Rêxistina Sara 
ji bo ku ewê karibin pêşî li vê tundî û 
şidetê bigrin em bi gelek pêngavên 
hişyariya jinan radibin û wiha dirêjî 
da axaftina xwe: “Pêngavên ku em 
pê ve radibin tev li ser maf û zagonên 
parastina jinê ne. Ev zagon jinê ji her 
tiştê xirab diparêze û mafê wê bi dest 
dixe. Wek rêxistin jî em şopandina 
rewşa jinan dikin û çi jina ku mafê wê 
hatibe xwarin yan jî rastî tundiyê tê 
kirin, em parastina wê dikin û li gorî 
zagonê doza mafê wê dikin. Ji bilî wê 
jî emê pêngavên xwe yên hişyariya 

jinan dewam bikin. Da ku di dema 
pêş de, jin mafê xwe nas bike û bi 
vîna xwe doza mafê xwe bike.”

`Bi guhertina hişmendiyê wê 
hovîtî kêm bibe`

Arzo destnîşan kir ku herî zêde tundî 
li herêmên ku pêkhateyên wê ere-
bin çêdibe û ev yek li axaftina xwe 
zêde kir: “Tundî û şidet li herêmên 
pêkhateyên ereb zêdetir in. Çimkî li 
wir hê zihniyeta zilam ya desthilatdar 
li ser jinan tê meşandin. Li herêma 
Cizîrê rewş baştire, lewra zagon û 
hişmendiyeke nû hatiye afirandin û her 
kes rastî û wateya jinê nas kiriye. Ji bo 
wê jî pêwîste li herêmên pêkhateyên 
ereb hişyarî û perwerdeyên derbarê 
mafê jinê de hê zêdetir bên dayîn. 
Lewra bi guhertina hişmendiyê wê 
hovîtî kêm bibe.”
Arzo diyar kir ku li hin herêman te-
vayiya cureyên tundiyê li ser jinan 
tên kirin. gelek cara jin tê kuştin û tê 
veşartin bêyî ku kes sedema kuştina 
wê nas bike. Hin jê jî piştî ku tên kuştin, 
idîayên nerast li ser wan tên gotin.

`Divê jin xwedî kesayeteke xurt 
be`

Arzo da zanîn ku divê jin xwedî ke-
sayeteke xurt be, da ku bikaribe ji 
zehmetiyên ku rê li ber jiyana wê 
digirin derbas bibe û têkoşîna xwe 
ya li dijî şidet û tundiyê xurttir bike. 
Herwiha derfetê nede desthilatdaran 
ku armanca xwe pêk bînin. 

Rewş û serjimariya tundî û şide-
ta ser jinê

Arzo got, li gorî rewşên ku me şo-
pandine ji 1`ê heyva çile heta heyva 
Hizêranê 27 rewşên kuştina jinan, 7 
rewşên xwekuştinê û 21 hewldanên 
xwekuştinê, 84 rewşên lêdanê, 39 
rewşên pirjiniyê, 27 rewşên zew-
candina temen piçûk, 3`ê rewşên 
zewcandina bi darê zorê, 5 rewşên 
destdirêjiyê, 28 rewşên pirsgirêkên 
zewacê, 50 rewşên destavêtinê û 
6 rewşên hewldanên kuştinê hene. 
Arzo di berdewamiya axaftina xwe 
dxe got, pêwîste jina ku rastî tundî 
û zehmetiyên jiyanê bê, di serî de 
berê xwe bide sazî û rêxistinên jinan. 
Da ku mafê xwe nas bike û çarese-
riyeke rast bibîne. Herwiha li şûna 
ku bitirse û bêçare bimîne, pêwîste 
li ber xwe bide.
berdevka Rêxistina Sara ya têkoşîna 
li dijî şideta li ser jinan Arzo Temo di 
dawiya axaftina xwe de got, divê jin li 
dijî zordariya zilam tekoşina azadiyê 
hilbijêre. Herwiha em bang li tevayiya 
jinan dikin ku ti caran li hember zih-
niyeta qirêj bêdeng nemînin. Lewra 
zihniyeta desthilatdar tunekirina jinê 
dixweze. Ji bo wê jî pêwîste jin mafê 
xwe nas bike û rê li ber zihniyeta 

 KJK’ê bang li gelê Kurd û di serî 
de jinên Kurd kir ku xwe bi rêxistin 
bikin û li dijî êrîşên faşîst helwesta 
xwe ya xweparastinê bilind bikin û 
got, gelê Kurd wê qetlîama dewleta 
Tirk ya dagirker qet qebûl neke

Derbarê êrîşên dewleta Tirk ya da-
girker  yên li ser Rojava û Herêmên 
Parastinê yên Medyayê Koordînasyona 
KJK’ê daxuyaniyeke nivîskî weşand.
KJK’ê di daxuyaniya xwe de êrîşên 
dagirkriya Tirk yên hewayî yên di 20’ê 
Mijdarê de li dijî Rojava, Rojhilat û 
Başûrê Kurdistanê pêk hatin şermezar 
kir û got: “Em zarokên hêja yên gelê 
xwe yên di van êrîşan de jiyana xwe ji 
dest dane bi rêzdarî bi bîr tînin û ji gelê 

me yê di êrîşan de birîndar bûne jî 
şîfayê dixwazin. Em sersaxiyê ji hemû 
gelê Kurdistanê re, di şexsê malbatên 
xwe yên ku xizmên xwe ji dest dane 
re dixwazin. Desthilatdariya çete ya 
faşîst AKP-MHP li pêşberî bilindbûna 
nirxên aştî, demokrasî û azadiyê yên 
ku bi paradîgmaya Rêbertiya me li 
welatê me, li herêmê û raya giştî ya 
cîhanê tengijiye.Hikumeta çete ya 
AKP û MHP tu carî dev ji polîtîkayên 
xwe yên qetlîamker bernedaye. Di 
çarçoveya van polîtîkayan de bi me-
şandina polîtîkaya tecrîd û îşkenceya 
li ser Rêbertiya me, weke ku tola 
nirxên azadiyê yên ku Rêbertiya me 
li Kurdistanê û li tevahiya cîhanê afi-
randiye, şer dimeşîne”.

KJK’ê da xuyakirin ku gel dizane ku 
desthilatdariya faşîst a AKP-MHP’ê 
amadekariya şerekî berfireh dike û 
wiha got: “Çawa ku di êrîşên dawî de 
jî hat dîtin, ev şer bi haydarî û destûra 
Rûsya û Amerîkayê tê pêşxistin. Gelê 
Kurd wê qet qetlîama dewleta Tirk 
a ku bi êrîşên bi şahidî û erêkirina 
Rûsya û dewletên NATO’yê pêk tîne, 
qebûl neke. Desthilatdariya faşîst a 
AKP-MHP’ê ku nikare şoreşa Rojava 
bifetisîne ya ku li ser mîrateya watedar 
û bi nirx a dîroka me ya têkoşînê ya 
40 salî pêş ketiye û nirxên ku Kurdan 
bi dest xistine hedef digire.”
KJK’ê da zanîn ku Kobanê weke cihê 
şoreşa jinê ya destanî navê xwe di 
dîrokê de nivîsand û wiha dewam 

kir: “Desthilatdariya faşîst a AKP-
MHP’ê ku nikare vê rastiyê qebûl 
bike, tinekirina vê îradeya rêxistinbûyî 
weke sedema hebûna xwe nirxand. 
Ev klîka faşîst, Şoreşa Rojava ji bo 
desthilatdariya xwe xeternak dibîne, 
ji yekîtiya azad û demokratîk a ge-
lan ditirse. Êrîşa wê nîşaneya tirsa 
wê ya ji vîna jinê ya rêxistinkirî û 
hêza hevpar a gelan e. Di rewşa 
niha de desthilatdariya faşîst a AKP 
û MHP’ê li welatê me, Tirkiye, Rojhilata 
Navîn rîskê çêdike, xwe li ser xwîn, 
zayendperestî û nijadperestiyê ava 
kiriye û ji van tiştan sûdê werdigire”.
’Li ber xwe bidin û têkoşîna demokratîk 
mezin bikin’
KJK’ê bang li hemû gel û di serî de 

jinên Kurd kir ku xwe bi rêxistin bikin 
û li dijî êrîşên faşîst helwesta xwe ya 
xweparastinê bilind bikin û wiha got: 
“Em bang li raya giştî ya demokratîk, 
sazî û rêxistinên Tirkiye, herêm û 
cîhanê dikin ku li dijî êrîşên çeteyên 
faşîst ên AKP-MHP’ê yên li her çar 
parçeyên Kurdistanê zêde bûne, li 
ber xwe bidin û têkoşîna demokratîk 
mezin bikin.”

Destana PKK’ê di 27’ê Mijdarê de tê 
weşandin

Mîhrîcana Rojava ya Çand û Hunerê bi çalakiyên
 xwe dewam dike

‘Destana PKK’ê ku berhema ji karê 7 salan ê Koma Awaza Çiya ye, di 27’ê Mijdarê de tê weşandin.
Destana PKK’ê ku ji damezrandina Tevgera Azadiyê ya Kurd heta bi vê serdemê qala rêveçûna dîrokî dike, di 27’ê 
Mijdarê de wê bê weşandin.

Destana PKK’ê fîlmekî muzîkal e 
ku gotin û awaza xwe ya Koma 
Awaza Çiya ye. Senaryo jî ji aliyê 
Şêro Hindê û Rêber Habash ve 
hate amadekirin. Şêro Hindê her 
wiha derhênerî ji fîlm re kir, Diyar 
Hesso jî jê re bû alîkar. Derhêneriya 
dîmenê fîlm jî ji aliyê Elî Feqe ve 
hate kirin. Aranjorê fîlm Mehmûd 
Berazî, li mîksê jî Seyîd Riza Sîlbûs 
cih girt.
Fîlm bi piştgiriya hêzên YPJ, YPG, 
Hêzên Ewlekariya Hundirîn, Hêzên 
Parastina Civakî, Navendên Çand 
û Hunerê yên Dêrik, Hesekê, Teb-
qa û tîma Ronahî TV li Rojavayê 
Kurdistanê hate çêkirin. Alîkarê 
Derhêner Diyar Hesso li ser Des-
tana PKK’ê ji ANF’ê re axivî.

VEJÎNA GELÊ KURD

Diyar Hesso Destana PKK’ê weke 
vejîna gelê Kurd pênase kir û got, 
“Gelê Kurd bi Tevgera Azadiyê ya 

Kurd re ji nû ve vejiya. PKK ji bo 
parastina hebûn û azadiya vî gelî 
têdikoşe. Ji bo azadî û serketinê 
hem ji gelê Kurdistanê hem jî ji 
cîhanê re dibe mînak. Ev yek jî bi 
ked, hewldana bi salan a Rêber 
Apo pêk hat.”

MUZÎK Û DÎMEN BI HEV RE 
HATIN AMADEKIRIN

Hesso anî ziman ku karên muzîkê 
û dîmenan bi hev re hatin me-
şandin, karekî hevgirtî jî be xwedî 
taybetmendiyên cuda ne û got, 
“Ya bingehîn, mijara muzîkê bû. Ji 
bo hest û atmosfera têkoşînê bê 
nîşandan beşa muzîkê girîng bû. 
Zêde kar jê re diviyabû, afirînerî 
û pêngaveke nû jê re diviya bû. 
Li gel diyarkirina muzîkeke gun-
caw her wiha destnîşankirina 
dengbêj û koroyê jî gelekî girîng 
bû. Li Kurdistanê cara yekê ye ku 
di vê astê de karekî bi vî rengî tê 

kirin. Di dîroka me ya partiyê de 
cara yekê ye ku karekî di vê astê 
de yê hunerî tê kirin. Aliyê din 
ê Destana PKK’ê jî dîtbarî bû. Ji 
aliyekî ve hêsan bû, li aliyê din jî 
zehmet. Hêsan bû ji ber ku muzîk 
amade bû, ne projeyeke ji sifirê bû. 
Muzîk, rîtim, hest û çîrok amade 
bû. Ya mayî ew bû ku dîmen û 
muzîk li hev bê anîn.”

DESTANA PKK’Ê GAVEKE NÛ 
BÛ

Hesso ragihand ku çarçove, 
amadekarî û karên perwerdeyê 
yên Destana PKK’ê gaveke nû ye 
û got, “Hem ji aliyê muzîkê hem 
jî ji aliyê dîmen ve karekî nû bû. 
Karê pwerdeya xwe û tîma xwe 
bi hev re hate meşandin. Muzîk 
karekî hîn ziravtir bû, lewma hîn 
bêhtir demdirêj bû. Di dîmen de jî ji 
aliyê dans û folklorê ve zehmet bû. 
Sê, çar meh dem tenê ji bo tîmên 
govendê û dansê hate veqetandin. 
Danseke nû bû. Girîng bû ahengî 
di navbera muzîk û koreografiyê de 
hebe. Gelekî zehmet bû ku dansa 
hêjayî têkoşîn û berxwedana mezin 
a PKK’ê bê diyarkirin.”

KEDA MEZIN A GEL

Diyar Hesso destnîşan kir ku Des-
tana PKK’ê berhema bi hezaran 
kesî ye, li Rojavayê Kurdistanê hate 
kişandin û got, “Li gundê Susê 
yê Dêrikê, li herêma Koçeratê 

û li gelek navçe û bajarokan 
dîmen hatin kişandin. Gel cihê 
xwe di nava vê projeyê de girt. Ya 
nepêkan hate biserxistin. Bingeha 
Têkoşîna Azadiyê ya Kurdistanê û 
paradîgmaya Rêber Apo azadiya 
jinê, civak û xweza ye. Ev yek jî 
aliyekî girîng ê dîroka têkoşînê 
ye. Lewma di dîroka têkoşînê de 
azadiya jinê, civak û xweza li pêş 
e. Di dîmen de jî me xwest vê 
nîşan bidin.”

DESTANA VEJÎNÊ YA GELEKÎ

Li ser sedema destankirina PKK’ê 
Diyar Hesso got, “Em di sala 50’î ya 
meşa Rêber Apo ya ber bi azadiyê 
de ne. Têkoşîna Rêber Apo meşeke 
azadiyê ya bêhempa ye. Li bendê 
bûn ku lawaz bibe, têk biçe, lê roj 
bi roj mezin bû, bedew bû û gihîşt 
vê astê. Ne tenê ji bo gelê Kurd û 
Kurdistanê bû. Dema ku mirov rew-
şa dawî binirxîne, bûye têkoşîneke 
enternasyonal û ji ailyê cîhanê ve 
pejirandin. Destaneke bêeman e. 
Destanek bû ku nepêkan bû. Rêber 
Apo û PKK’ê bi îradeyeke mezin 
pêk anîn. Yek ji nirxên herî pîroz 
ên vê rêwîtiya têkoşîna azadiyê li 
Rojavayê Kurdistanê gihîşt asta herî 
bilind. Ev têkoşîn tenê bi destanekê 
dikarîbû bihata vegotin. Dîroka 
gelekî li ber tunebûnê bû, lê ji 
nû ve vejiya, tenê bi destanekê 
dikarîbû bihata vegotin. Ev destan 
destana vejînê ye.” -ANF

Di roja 9`an de Mîhrîcana Rojava 
de, bi tevlêbûna reweşenbîrên 
bajarê Hesekê û katona Qamişlo 
semînerek hat dayîn.

Semîner bi navnîşan “Di Gulistana 
weşanên Kurdî li Sûriyê de kovara 
Pirs û Rojname Newroz” ji aliyê 
rewşenbîr Newafê Bişar ve hat 
birêvebirin ku di destpêkê de bal 
kişand ser dîroka kovara Pirs û 
wiha got: “Li gorî belgeyeke fermî 
ya 27 ê Îlona sala 1992’yan li bajarê 
Qamişlo, nûnerên 3 kovarên Kurdî 
(Gelawêj, Stêr û rê) civînek li dar 
xist ku ez yek ji beşdaran bûm 
û biryar bi rawestandina her sê 
kovaran hat dayîn û li şûna wan 
kovareke Kurdî demsalî, serbix-
we û bi navê Pirs were weşandin. 
Hejmara wê ya pêşên li Newro-

za sala 1993’yan hate çapkirin û 
belavkirin.”
Newafê Bişar wiha berdewam kir: 
“Rojnameya Newroz 22`yê Nîsana 
1995’an ji aliyê Osman Sebrî û Dr. 
Nuredîn Zaza ve hejmara yekê 
weke sembol rûpela pêşî Newroz 
xemilandin. Her wiha li gel her du 
wêneyan jî pirsa Ehmedê Xanî ya 
li ser hezkirina zimanê Kurdî ya 
dibêje; ‘Ma mirov bi zaroyê xwe yê 
nexweş bi zaroyê cîran yê xweş 
diguhêre?’ Li ser rûpelê pêşî yê 
rojnameyê her hejmar cih girtiye.”
Piştre helbestvan Beşîra Derwîş, 
Ebdulrehman Mihemed, Fewaz 
Osê, Îbrahîm Berekat, Selîm Mejîd 
û Zahid xelef beşa helbestên bi 
zimanê helbestên xwe xwendin. 
Di saet 18:00`an de helbestvan 
û çîrokzanan wekî Feyrûz Reşik, 

Hozan Girkundê, Îsa xelo, Luq-
man Ebdulrehman, Enes Yildiz, 
Luqman Osman, Mihemed Baqî 
Mihemed, Ridwan Yûsiv û Umran 
Yûsiv berhemên xwe bi zimanê 

Kurdî û Erebî xwendin. Piştî wê 
kurtefîlma navê “Çiyayê Kurmênc” 
ku ji aliyê Zekeriya Efrîn ve hatiye 
çêkirin hate pêşandan. 
ANHA

Erênî 
Hizirîn

Sîpan Şînda
Dema mirov li xwe û kesayetiya xwe 
binêre mirov dikare kêm zêde bêje ka 
mirov di jiyanê de mirovekî çawa ye. 
Mirov kesekî erênî ye yan jî neyênî 
ye. Ango mirov bi çavekî çawa 
jiyanê û bûyerên li derdrora mirovî 
diqewimin, dibîne. Ev rewşa mirovî 
ya derûnî, di heman demê de kesaye-
tiya mirovî jî dide xwiyakirin. Mirov 
kesekî/a di halê xwe de û ji derûdorê 
girtî ye yan jî dilgerm û ji derûdorê 
re vekirî ye, mirov kesekî/a ji halê 
xwe memnûn e yan na, kesekî/a 
jiyanê li ber çavên xwe xweş dike 
yan jî reş dike ye, mirov kesekî/a ji 
her tiştî şikê dike ye yan na û hwd. 
Şiklê hizirandina mirovî bandorê li 
ser van aliyên mirovî hemiyan dike.   
Di jiyanê de li bûyeran bi çavekî 
erênî nêrîn, di têkiliyên hevaltî, 
dostanî, danûstandinên civakî ê 
bazirganî, xwih û biratî, dezgirtî û 
mêrantiyê de erênî hizirîn mirovî her 
tim serfiraztir dike û hindiktir dihêle 
di bin bandora encamên bûyeran 
yên ne li gorî dilê mirovî ne. Erênî 
hizirîn jiyanê li ber çavên mirovî 
xweştir dike û mirov çêtir tamê ji 
jiyanê distîne. Kesên erênî dihizirine 
rihettir dikarine têkiliyan bi derûdora 
xwe re deynin û bistetir in. Lê îca ka 
em berê bidine civaka Kurd. Gelo 
erênî hizirîn ji bo wan çawa ye. Bê 
goman erênî hizirîn ji bo Kurdan ne 
gelekî hêsanî ye. Neteweke ku ev sed 
sal in têde perçiqandin, qetilkirin, 
koçberkirin, talankirin û wêrankirin 
ka wê çawa bikaribe erênî bifikire! 
Bi zimanê xwe axivîn jêre bûye sûc, 
mafê xwe xwestin jêre bûye sûc, girî 
jê re bûye sûc, ken jêre bûye sûc, 
aşitî xwestin jêre bûye, hizin girtin 
jêre bûye sûc, li mirîyên xwe xwedî 
derketin jêre bûye sûc, hizirîn jêre 
bûye sûc, heta hebûna wê jêre bûye 
sûc. Ka ev netew wê çawa bikaribe 
erênî bihizire. Di van sed salên dawî 
de bi dehan caran li hemberî hov 
û xwînmijan serî hildane û ewan 
ji xwestî ye weke hemî netewên 
li dunyayê azad bijîne, lê mixabin 
neyaran her tim zilim li wan kiri-
ne û serê wan perçiqandine. Gelî û 
newalên welatê wan bi termê zarokên 
wan hatine niqniqandin, çem û 
robarên wan êdî ne ji kanîyên zelal û 
belekên berfê, ji xwîna keç û xortan 
wan diherikine. Gelo ka ev netew wê 
çawa bikaribe erênî bihizire! Civaka 
Kurd di trawmayek mezin de ye. 
Dema mirov li civavê dinêre mi-
rov vê trawmayê bi awayekî hêsanî 
dikare bibîne. Awirên wan tûjin lê 
şikestî ne. Kurd eyn weke teyrê serê 
baskên wî hatî qusandî ye. Ew her 
çend dixwaze bi fire lê ji ber ku serê 
baskên wî hatiye qusandin, ew tenê 
diperpite. Lê belê ew dîsa ji dev ji 
hewldana firê bernade û her baskên 
xwe li hev dide.
Gelê Kurd her çend civakekî hatiye 
fetisandin û gelek şikestin di dîroka 
xwe de xwariye jî, lê belê ew dîsa ji 
di xalekê de her tim erênî dihizire. 
AZADİ! Erê, netewa Kurd sond xwa-
riye ku ewê her rojekê wê azadiyê 
bi dest xwe ve bîne û ewê tu caran 
hêviyên xwe qut neke û di vî warî de 
nerênî ne hizire. 

Jûliya Xelo: Divê em li zarokên xwe 
xwedî derkevin

Rêvebera Komîteya Zarokan Şilêr ya Qada Civakî Jûliya Xelo da zanîn ku Tirkiyê zarokên vê herêmê jî dike armanc û got, da-
girkeriya Tirk bi êrişên xwe hewl dide nifşê nû ji holê rake, divê em li zarokên xwe xwedî derkevin û derfetê nedin dagîrkeran ku 
zarokên me ji xwe re bikin hedef.

Zarok firîşteyên jiyana mirovayiyê 
û paşroja welatê xwe ne. Her civak 
bi zarokên xwe ava dibe. Herwi-
ha ji bo parastina mafê zarokan 
sala 1925`an Roja Zarokan Ya 
Cîhanê hat ragihandin. Her sal 
20`ê Mijdarê cejna zarokan li te-
vayiya cîhanê tê pîrozkirin. Ev roj ji 
bo zarokan hatiye veqetandin, da 
ku her kes nirxê zarokan bizane û 
mafê wan bi dest bixe. Bi taybetî 
zarokên Rojavayê Kurdistanê. Lew-
ra di rewşa şer de derbas dibin. 
Gelek ji wan zor û zehmetiyên 
jiyanê dikşînin û zaroktiya xwe 
nabînin. 

Li herêmên bakur û rojhilatê 
Sûriyê piştî destpêkirina şoreşê, 
di nava şer de gelek zarok dê û 
bavê xwe winda kirin û rastî êrişan 
hatin kirin. Bi taybet di vê dema 
dawî de êrişên ser zarokan zêde 
bûne. Herwiha ji her aliyê jiyanê 
ve zarok rastî tundiyê tên kirin. 
Ev tev dibin sedem ku zarok ji 
jiyana zaroktiyê qut bibe. Çimkî 
di vê rewşê de herî zêde bandor 
li zarokan dibe û herî zêde za-
rok bûn qurban. Dema têkoşîna 

şoreşê hat kirin gelek zarok hatin 
kuştin û destdirêjî li wan hat kirin. 
Îsal jî ji ber êrişên dewleta tirkî ya 
dagîrker gelek zarok şehîd ketin 
û gelek jê jî birîndar bûn, hin ji 
wan jî parçeyên laşê wan hatin 
windakirin. 
Li gorî serjimariya dawî ya kiryarên 
dewleta tirk ya dagîrker û çeteyên 
li dijî zarokên herêmên Bakur û 
Rojhilatê Sûriyê, ku ji aliyê Rêxistina 
Mafên Mirovan ya herêma Cezîre 
ve hatiye ragihandin, ew e ku 
ji destpêka sala 2022`an heta 
20`ê Tebaxê 16 zarok di enca-
ma bombebaranên dewleta tirkî 
de jiyana xwe ji dest dane, 37 
zarok birîndar bûne û 2 zarok jî 
li ser sînorê Sûriye-Tirkiyê rastî 
îşkenceyê hatine kirin.
Derbarê rewşa zarokên ba-
kur û rojhilatêl Sûriyê û êrişên 
dagîrkeriyê yên ku zarokan dikin 
hedef de, Rêvebera Komîteya Za-
rokan Şilêr ya Qada Civakî Jûliya 

Xelo ji me re axivî. 

`Rêjeya zarokên ku rastî tundî 
û êrişan tên zêde dibe`

Jûlia Xelo behsa rewşa zarokên li 
herêmên ku rastî êrişan tên kirin 
kir û axaftina xwe wiha domand: 
“Li Bakur û Rojhilatê Sûriyê rêjeya 
zarokên ku rastî tundî, kuştin, 
destavêtin û revandinê tên 40% 
ye û got, ev rêje li Efrîn, Girê Spî 
û Serêkaniyê her ku diçe zêde 
dibe, zarokên li wan deveran ji 
aliyê dagîrkeran ve tên kuştin, 
îşkencekirin û rastî tundiyê tên 
kirin.”

`Hewl dide nifşê nû ji holê 
rake`

Jûliya da zanîn ku armanca Tirkiyê 
ji hedefgirtina zarokan ew e ku 
paşroşa welatê me tine bike. Çimkî 
baş dizane ku di paşrojê de yên 

ku parastina nirx û destkeftiyên 
vî welatî bikin zarok in. Herwiha 
zarokên me weke xeteriyeke me-
zin li ser xwe dibîne. Ji bo wê jî 
bi êrişên xwe hewl dide nifşê nû 
ji hole rake.

`Emê hesabê kiryarên ku li 
dijî zarokên me tê kirin bix-

wazin`

Jûliya Xelo got, kiryarên ku li dijî 
zarokên me pêk tên em wan qebûl 
nakin û emê hesabê van kiryara 
bixwazin. Ev kiryarên ku dewleta 
tirkî dike, li gel xwedê jî nayên 
qebûlkirin. Divê dagîrkeriya tirkî 
were cezakirin. Ma heta kengî wê 
zarokên me werin kuştin û mafê 
wan were xwarin.
Jûliya bêdengiya navneteweyî ya 
ku bûye sedema zêdekirina sûcên 
dewleta Tirk ya dagirker şerme-
zar kir û wiha pê da çû: “Bêdengî 
û neberpirsyariya navneteweyî 
pîvanên parastina mafê zarokan 
binpê dike. vê bêdengiyê derfetê 
dide tirkiyê ku êrişên xwe pêk bîne 
û zêdetir bike.

`Li hemberî vê rewşê 
berpirsyariyên xwe bi cih 

bînin`

Jûliya di berdewamiya axaftina 
xwe de bang li civaka navneteweyî 
û rêxistinê mafê zarokan kir ku li 

hemberî vê rewşê berpirsyariyên 
xwe bi cih bînin. Herwiha zextê 
li dewleta tirkî ya dagîrker bikin 
ku êrişên xwe yên ser herêmên 
bakur û rojhilatê Sûriyê, bi taybetî 
yên ser zarokan bide sekinandin.
Jûliya Xelo got, wek komîteya zaro-
kan em bi tevayiya mijarên zarokan 
re eleqedar dibin û têkiliyên me 
bi rêxistinên girêdayî zarokan û bi 
Hêza Ewleyiya hundirîn re hene. 
Dema bûyerên derdikevin holê, 
em lêkolînên xwe dikin û nîqaşa 
bûyerê dikin.

`Divê em li zarokên xwe 
xwedî derkevin` 

Rêvebera Komîteya Zarokan Şilêr 
ya Qada Civakî Jûliya Xelo di da-
wiya axaftina xwe de got,  Zarok 
paşroja welatê me ne, dema em 
li zarokên xwe xwedî derkevin, 
em li welatê xwe jî xwedî derdi-
kevin. Ji bo wê divê em li zarokên 
xwe xwedî derkevin. Herwiha 
em derfetê nedin dagîrkeran ku 
zarokên me ji xwe re bikin hedef 
û li dijî kiryarên wê em hêza xwe 
xurttir bikin. 

KONGRA-GEL: Avabûna PKK’ê rojbûna Kurdên azad e

HRE’ê li dijî êrîşên dagirkeriyê, 2 çalakiyên bersivdayînê

Balafirên Tirkan li baregeha koalîsyonê û dû 
navendên petrolê dan

‘Fîlmên ku tên weşandin pêşî li şîdeta li ser jinan vedikin’

KONGRA-GEL diyar kir ku bi PKK’ê gelê Kurd hat rêxistinkirin, perwerdekirin, şoreşeke civakî hate ki-
rin, hêvî û baweriya gel çêbû û got, pêwîste em li ser bingeha têkbirina faşîzmê bi tekoşîneke heybet 
seferber bibin”

Bi wesîleya salvegera 44’an a 
damezrandina PKK’ê Dîwana 
Hevserokatiyê ya KONGRA-GEL 
daxuyaniyek weşand.
KONGRA-GEL di daxuyaniya xwe 
de diyar kir ku berî têkoşîna Rêber 
Apo dîroka Kurdistanê ji ber ser-
neketin, têkçûn, teslîmbûn, xiya-
net, bêhêvîtî û ji ber pişaftinê reş 
û tarî bû. Ji Kurdbûnê rev hebû. 
Têkoşîna Rêber Apo, qebûlnekirin 
û mudexale kirina vê rewşa gelê 
Kurdistanê ye.
KONGRA-GEL da xuyakirin ku 
têkoşîna Rêber Apo; ji bo gelên 
Kurdistanê ji tarîtiyê derketina 
ronahiyê ye, ji tunebûnê derke-
tina hebûnê ye û wiha got: “Bi 
PKK’ê gelê Kurd hat rêxistinkirin, 
hat perwerdekirin, şoreşeke civakî 

hate kirin. Hêvî û baweriya gel 
çêbû. Bi hezkirina gel û welat, ji 
bo azadiyê ruhê fedayitiyê, ruhê 
‘Kurdên azad’ çêbû. Ji ber vê yekê 
jî rojbûna PKK’ê rojbûna ‘Kurdên 
azad’ e”

KONGRA-GEL  da zanîn ku PKK 
partiya jinê ye û wiha dewam kir: 
“Jina Kurd, bi Rêber Apo û PKK’ê 
rastiya xwe nas kir. Bi şoreşeke 
civakî, bi bîrdoziya azadiya jinê, 
bi artêşbûn û partîbûnê, jina 
Kurd bû pêşengê şoreşa azadiya 
gelên Kurdistanê. Şoreşa jinê li 
Kurdistanê destpê kir, belav bû li 
Rojhilata Navîn û tevayî cîhanê.”

KONGRA-GEL  diyar kir ku Ji ber 
ku konsepta dewleta Tirk a siyasî û 

a eskerî ya dijî gelê Kurd û PKK’ê 
bê encam ma, girêdayî provakas-
yona Taksîmê ku plana wana bi 
xwe bû, bi êrişên 19’ê Mijdarê li 
ser Başûr û Rojava’yê Kurdistanê 
xwestin rojeveke li gorî xwe çêbikin 
û wiha got: “Em wek gel û dostên 
me baş bizanibin ku heta rejîma 
faşîst têk neçe, ev êrişên dijminane 
wê dewam bikin. Pêwîste em jî li 
ser bingeha têkbirina faşîzmê bi 
tekoşîneke heybet seferber bibin”.
KONGRA-GEL  da xuyakirin 
ku  paradîgmaya Rêber Apo di 
pêşengtiya jinê de bi duruşma jin- 
jiyan- azadî li Rojhilatê Kurdistan, 
Îran, Rojhilata Navîn û tevayî cîhanê 
de bûye hêvî, Ji bo azadiya gelên 
Kurdistanê û demokrasiya herêmê, 
ji hemû deman zêdetir a naha der-

fet heye û wiha dewam kir: “Êdî 
dem dema azadiya Rêber Apo û 
gelên Kurdistanê û demokrasiya 
gelan e. Di vê demê de wek gel û 
dostên me, pêywira me ya sereke 
ew e ku ji bo azadiya Rêber Apo, ji 
bo têkbirina faşîzma AKP- MHP’ê, 

ji bo li hemberî çekên kîmyewî 
ya dewleta Tirk û bêdengiya 
Ewropayê, pêwîste ji hemû de-
man zêdetir em niha seferber 
bibin. 50’emîn sala têkoşîna ya 
Rêber Apo û ya PKK’ê em bikin 
sala azadî û demokrasiya gelan.”

HRE’yê bi daxuyaniyeke ra-
gihand ku wan 2 çalakiyên bi 
bandor li dijî êrîşên artêşa Tirk a 
dagirker li dar xistin  û di encamê 
de 6 leşker û polîs hatine kuştin.

Ji bo bersivdana êrîşên qirkirinê 
yên dewleta Tirk a dagirker ên 
li dijî herêmên Bakur û Rojhilatê 
Sûriyeyê de, Hêzên Rizgariya 
Efrînê (HRE) du çalakî li dijî artêşa 
dagirker li dar xist.

HRE’yê di daxuyaniyeke xwe de 

agahiyên çalakiyên xwe parve 
kirin:

“Dewleta Tirk a dagirker êrîşên 
xwe bê navber li hember heremên 
me didomîne. Di rojên dawî de bi 
êrîşên hewayî hîn zêdetir kiriye. 
Di van êrîşên hewayî de ku du 
roj in berdewam dikin bi piranî 
warên welatiyên sivîl tên hedef 
girtin û di encama van êrîşan de 
gelek welatiyên me jiyana xwe ji 
dest dan û birîndar bûn.
Li hember van êrîşan ji aliyê hêzên 

me ve di roja 20’ê Mijdarê de du 
çalakiyên tolhildanê hatin lidar-
xistin.
Çalakiya yekemîn li hember kara-
kola Oncupinar a polîsên taybet 
(POH) hat lidarxistin. Di encamê 
vê çalakiyê de 1 jê komîser 3 POH 
hatin kuştin, 8 jî birîndar bûn.
Çalakiya duyemîn li herêma Marê 
li hember baregeha Dabik hat li-
darxistin. Di encama vê çalakiyê 
de jî 3 leşkerên artêşa Tirk hatin 
kuştin, 4 leşker jî birîndar bûn.”

Ji 19 ê mehê vir de seranserê 
bakûr û rojhilatê Sûrî û herêma 
parastinê medya erîş didomin. 
Dewleta dagirker ya Tirkan weke 
gûrin har erîşê hemû deveran di-
kin. Herî dawî balafirên faşîstên 
Tirkan nîzîkê bajarê Hesekê na-
venda koalîsyona navnetevî û 
navenda YAT ê bombe kir. Her 
wiha piştî çend seetan li nîzîkê 
bajarê Tirbespî dû navendên 
petrolê jî hate bombe kirin.

Dewleta Tirk baregeha 
Koalîsyona Navnetewî û YAT’ê 

bombebaran kir

Dewleta Tirk a dagirker barege-

ha Koalîsyona Navnetewî û hêzên 
YAT’ê ya li Hesekê, bombebaran 
kir. Di encama êrişê de 2 endamên 
YAT’ê şehîd bûn, 3 jî birîndar bûn.
Li gorî nûçeya ajansa  ’yê, dew-
leta Tirk a dagirker doh saet di 
12:00`an de baregeheke hevbeş 
a Yekîneyên Antî-Teror (YAT) û 
hêzên Koalîsyona Navnteweyî ya 
li bakurê bajarê Hesekê bombe-
baran kir. Li gorî agahiyan êriş bi 
bê mirov û biçek pêkhatiye.
Hêzên ku li baregehê diman 
operasyonên hevbeş li dijî çeteyên 
DAIŞ`ê li dar dixistin.
Li gorî heman çavkaniyê, di 
êrişê de 2 endamên YAT`ê şehîd 
bûne. Her wiha yek jê ferman-

dar, 3 endamên YAT`ê jî birîndar 
bûne. Hate ragihandin ku rewşa 
2 birîndaran giran e.

Balafirên dewleta Tirk du cihên 
petrolê kirin hedef

Balafirên dewleta Tirk a da-
girker li Tirbespiyê du cihên 

petrolê kirin hedef.

Balafirên bê mirov ên bi çek 
ên dewleta Tirk a dagirker li 
gundewarê navçeya Tirbespiyê 
du cihên petorolê bombebaran 
kirin.
Dewleta Tirk cihê petrolê yê bi navê 
Ewda û cihekî din nêzî Leylanê 

yê 7 km dikeve rojavayê navenda 
navçeyê kir hedef.
Li her du cihan jî dûman derketiye. 
Heman demê balafirên bê mirov 

li ser navçeyê digerin.
Tîmên agirkujiyê berê xwe dan 
cihê bûyerê û agir vemirandin.
ANHA

Tunebûna bernameyên baş û nû 
ji bo jinan di kanalên televîzyonê 
de, weşandina fîlm û bernameyên 
ku dema wan derbas bûye wisa 
kiriye ku jin bikevin bin bandora 
fîlm û bernameyan her wiha bi 
xwe re şîdetê tînin.

Zimanê ragihandinê, yek ji wan ri-
yan e ku bûyer û nûçeyan digihîjîne 
gel. Yek ji riya xebata bi zimanê 
ragihandinê gihandina wate bi 
riya nîşandan dîmenan, rastiyan 
digihîjîne gel. Du xalên bandorki-
rina ragihandinê hene; ya yekem 
şêwazê xwendina nîşaneyan e û 
hêmanên di navê de, ya duyem jî 
nîşandana kesayeta kes e. Lê belê 
hinek caran ji ber zimanê xirab ê 
ragihandinê bandor li ser civakê 
çêdibe û dibe sedema tundîtûjiya 
li hemberî jinan.
Mamosteya zanîngehê Benaz 

Hemereşîd diyar kir ku zimanê 
ragihandinê girîng e dive ku her 
xebat bi wê riyê peyama xwe 
bigihîjîne. Piştre ew hewldan û wes-
tandin di dezgehên ragihandinê de 
derdikeve lê belê gelek caran ev 
zimanê ragihandinê ji bo şikandin 
yan tundîtûjiya li hemberî jinan tê 
bikaranîn.

‘Divê kesên ku wî karî dikin di 
bikaranîna peyvan de hişyar 

bin’

Benaz Hemereşîd wiha behsa 
erkên xebatkarên ragihandinê kir 
û got: “Dikarin bi zimanê fînans 
û pere nûçeyan çêbikin lê belê 
divê hemû hişyar û şareza bin 
di daraştin û bikaranîna peyvan 
de. Her wiha bi rêxistina biker û 
kirde, ji ber gelek caran tê ditin 
ku şêwazê biker û kirde diguhe-

re bi vê jî wateya rast an jî nûçe 
tê guhertin. Yan jî hinek car be-
revajo bi kar tînin dibe sedema 
tundîtûjiya li hemberî xwîneran, ji 
ber vê pêwîstî bi hişyariyê heye.”

‘Dezgehên ragihandinê 
neheqî li jinan dikin’

Benaz Hemereşîd destnîşan kir ku 
zimanê ragihandinê bi giştî hinek 
peyaman belav dike, bi taybetî 
tundîtûjiya li ser jinan, ji ber ku 
dezgehên ragihandinê neheqiyê 
li şopandina dozên jinan dikin ji 
kuştinê bigre heta neheqiya ku li 
wan tê kirin, rûbirûbûna jinek di 
dosyaya tundîtûjiyê û wênedanîna 
jinekê li gel mijarek ne guncw. Ev jî 
wisa dike ku civak bi çavekî xirab li 
jinan binêre. Hinek caran nûçeyek 
tê dayîn, wateya wê tundîtûjiya li 
hemberî jinan e, ji ber bê lêkolîn 

fikrên wê diçin ser wê yekê ku 
pirsgirêkek namûs û exlaqî ye û 
jin tewanbar in. Ji ber wê divê 
di zanîna nûçeyên ku belav di-
kin de bin, bizanibin dibe sedema 
zêdebûna tudîtûjiyê.”

‘Şandina peyaman ji bo jinan 
dibe ku pêşî li tundîtûjiyê big-

re yan jî kêm bike’

Benaz Hemereşîd bi bîr xist ku 
hejmarek zêde jin di kanalên 
ragihandinê de dixebitin lê belê 
çawaniya kar wisa kiriye ku jin kêm 
derbikevin, ji ber piraniya jinên 
di wî warî de dixebitin rolên baş 
nadin wan. Piranî bernameyên ku 
dem di ser wan de derbas dibin û 
jinên ciwan bînerên wan in, zêdetir 
bernameyên siyasî, aborî, û nûçe 
ne. Ev jî nîşan dide ku rolek la-
waz di ragihandinê de didin jinan. 

Divê jin di kanalên ragihandinê 
de pêşeng bin û di bernameyên 
girîng de xwedî rol bin. Jin ger bi 
riya ragihandinê peyaman bidin 
wê tundîtûjî kêmtir bibe, ji ber ku 
ew zimanê dijwar hinek nûçeyan 
bi kar tînin. Divê kanalên tv. dra-
ma û mijarên derve neweşînin û 
girîngî bidin mijarên navxweyî her 
wiha jin bi taybet jinên ciwan gelek 
zêde li wan kanalan temaşe dikin, 
li bernameyên ku dem di ser wan 
de derbas bûne jî temaşe dikin.” 
-JİNHA

’Êrişên dagirkeriya Tirk wê têk biçin’

Aldar Xelîl: Bi roketên NATO’yê êrîşî Rojava kirin

Hevserokê Meclîsa Zagonsaz a herêma Efrînê Silêman Cafer diyar Kir ku planên dewleta Tirk a dagirker yên dagirkirina herêmên 
bakur û rojhilatê Sûriyê bê navber dewam dikin û got, bi vîn û têkoşîna hevpar wê dagirker têk biçin.

Dewleta Tirk a qirker û dagirker ji 19’ê 
Mijdara 2022’an li hemberî Başûr, 
Rojava, Rojhilat û Herêmên Parastinê 
yên Medyayê êrîşeke hewayî yê dij-
war pêk anî û heta niha dewam dike. 
Di van êrîşên ku li hemberî tevahî 
Kurdistan û gelê Kurd pêk tê, bi de-
han cih û war hatin hedefgirtin û di 
encama wan de gelek mirov şehîd û 
birîndar bûne. Desthilatdariya qirker 
a faşîst a AKP-MHP’ê ne tenê êrîşî 
parçeyekî, beşek ji Kurdan dike, li 
çar parçeyên Kurdistanê êrîş dike û 

hemû Kurdan dike hedef. Ji bikaranîna 
çekên kîmyewî bigire heta bi avêtina 
bombeyan ji hewayê ya bi balafiran, bi 
her cure rêbazên dijmirovî û wêranker, 
ji bo qirkirina Kurdan bê navber êrîş 
dike. Gelê Kurdistanê yê welatparêz 
jî li dijî van êrîşên bê navber û dijwar 
ên faşîzma AKP-MHP’ê li her derê 
daketine qadan û bertekên xwe nîşan 
didin. 
Têkildarî êrişên dewleta Tirk ya 
dagirker yên dijî bakur û rojhilatê 
Sûriyê hevserokê Meclisa Zagon-
saz a herêma Efrînê Silêman Cafer 

ji rojnameya me re axivî.

’Pilanên osmaniyan wê têk biçin’

Silêman Cafer diyar kir ku planên da-
girkerina axa bakur û rojhilatê Sûriyê 
bê navber dewam dikin û wiha got: 
“PilanaTirkiyê ya dagirkirina axa me 
ji her aliyî ve dewam dike. Ev de-
mek dirêje ku dewleta Tirk a dagirket 
dixwaze seranserî sînorê Bakur û 
Rojhilatê suriyê dagir bike, ev ye jî 
vedigere Plana Ataturk a ku di sala 

1920 an de pêşkêş kiriye û di 1923`an 
de perlamana Tirkiyê erê kiriye. Li 
gorî wê diyar dibe ku kîjan hikumet 
were ser desthilatdariya Tirkiyê wê 
di siyaseta dagirkirina xaka me de 
dewam bike. Plana dagirkeriya Tirk 
eşkere ye , dixwaze  herêmên Rojava 
heyanî Kerkuk, Musil dagir bike. Ev 
yek jî bi dagirkirina Lîwa Îskenderon 
destpêkir û di dema Sadam Huseyîn 
de bi hinceta ewlekariyê, peymana 
derbasbûna axa Başûr a 40 km îmze 
kirin”.
Silêman da xuyakirin ku Turkiyê 

bi aloziya Suriyê re xwest vê yekê 
pêkbîne û wiha domand: “Dewleta 
Tirk a dagirker bi destpêkirina aloziyê 
LI Sûriyê xwest gelelêk herêmên 
Sûriyê dagir bike. Tirkiyê destpêkê 
Cerablus, Bab û Îdlibê dagir kir, 
herî dawî bi pîlaneke navneteweyî  
Efrîn, Serê Kaniyê û Girê Sipî dagir 
kir. dagirkerî siyaseta dagirkirinê û 
pêkanîna xwewna Osmaniya nû gav 
bi gav dimeşîne.”
Silêman diyar kir ku dagirkeriya Tirkiyê 
her ku derbeyên giran li Herêmên 
Parastinê  yên Medya dixwe berê 
xwe dide Bakur û Rojhilatê Sûriyê 
û wiha got: “Di van demên dawî de 
dewleta Tirk a dagirker xetmandineke 
aborî û civakî de jiyan dike, bi êrîşên 
xwe yên li ser qadên gerîla bi ser ne-
ket, derbeyên giran di wir de xwerin 
û şikest, ji ber wê herî dawî hêzên 
gerîla bi çekên qedexekirî armanc 
kirin lê negihîşt armancên xwe, her 
wiha bi teqîna li Istanbulê a ku bi 
destê MÎT a Tirkiyê hatiye pêkanîn, 
kir hincet ku dest bi êrîşên xwe yên 
li ser herêmê bike, hêjayê gotinê ye 
ku terzê tevgrandin Tirkiyê êdî her 
kes dizane ji bo vê yekê derbas bike 
berê xwe da sînorê Bakur û Rojhilatê 
Suriyê”.

’Dagirkerî wê tu serkftinan b 
dest nexe’

Silêma anî ziman ku di van êrîşên 
xwe yên dawî de wê negihîne tu 
serkeftinan û wiha domand: “19’ ê 
Mijdara 2022’an, dagirkeriya Tirkiyê 

li seranserî sînor ji herêma Şehbayê 
ta Dêrîkê şer da destpêkirin, dîroka 
xwe ya reş û xwînxwar careke din 
dubare dike, di encamê van êrîşan 
de bi dehan welatî şehîd bûn, her 
wiha leşkerên hikumeta Şamê jî jiyana 
xwe ji dest dan. Bêdengiya cîhanê 
diyar dike êrîşên ku ji aliyê dagirkeriya 
Tirkiyê ve tê kirin bi erêkirina hêzên 
navneteweyî û hikumeta Şamê tên 
kirin”.

’Wê dagirker derbên giran bix-
win’

Hevserokê MeclIsa Zagonsaz a 
herêma Efrînê Silêman Cafer anî 
ziman ku ewê  parastina axa xwe 
bikin û axaftina xwe wiha qedand: 
“Ev pilan û hovîtiya ku tên kirin tenê 
armanc jê ew e ku ewlehiya herêmê 
têk bibin û destkeftiyên şoreşê tune 
bikin. Lê soza me ew e ku erka me 
a serke parastina ax û gelê herêmê 
bi tavahî pêkhateyên wê ye, hêzêm 
QSD’ê ji tavahî cîhanê re êdî xwe îsbat 
kiriye, ger êrişên dagirkeriyê dewam 
bikin , wê dagirkerî derbeyên giran 
bixwe, gelên herêmê jî wê berxwe-
dandeke dîrokî bidin
 meşandin ”.

Endamê Konseya Hevserokatiyê ya 
PYD’ê Aldar Xelîl got, roketên ku 
dewleta Tirk pê êrîşî Rojava kir, ji 
aliyê NATO û Amerîkayê ve hatine 
çêkirin û destnîşan kir ku hêzên 
rê dane êrîşê, hevparê êrîşê ne.

Endamê Konseya Hevserokatiyê ya 
PYD’ê Aldar Xelîl li ser êrîşên şeva 
Şemiyê yên dewleta Tirk a dagirker 
ên li ser Bakur û Rojhilatê Sûriyeyê 
ji ANF’ê re axivî.
Aldar Xelîl bi bîr xist ku bi destpêkirina 
krîza Sûriyeyê re dewleta Tirk her 
tim dest li Sûriyeyê werda û li gel 
dagirkirina Cerablûs, Bab, Ezaz, Id-
lib, Efrîn, Girê Spî û Serêkaniyê got, 
“Dewleta Tirk naxwaze li Sûriyeyê 
aştî û demokrasî pêk were, naxwa-
ze krîz bi dawî bibe. Xwe ji krîzan 
xwedî dike.”
Aldar Xelîl anî ziman ku desthilat-
dariya AKP-MHP’ê li gel dirêjkirina 
krîza Sûriyeyê her wiha dixwaze li 
ser desthilatdariyê bimîne û ji bo 
karibe nîşan bide ku ‘serketineke 
mezin’ bi dest xistiye, dixwaze raya 
giştî ya Tirkiyeyê û raya giştî ya der-

ve bixapîne. Aldar Xelîl got, “Ji bilî 
balafirên bombebarkirî yên bêmirov 
nêzî 50 balafirên şer û cûreyên cuda 
yên çekan bi kar anîn. Cihên ku êrîş 
bir ser wan ku der bûn? Qadên 
sivîlan bûn. Bala xwe bidinê, bombe 
li depoyên genim, santrala elektrîkê û 
nexweşxaneyê barandin. Yanî hemû 
jî qadên sivîlan e. Ev yek rastiya wan 
radixe pêş çavan.”
Aldar Xelîl destnîşan kir ku êrîşên 
wan ti carî nikarin têkoşîna wan la-
waz bikin û got, “Wê ti carî nikaribin 
paşve gavê bidin avêtin. Berevajî, 
israra me ya di serketinê de mezin 
dike. Êrîşa bi ewqas balafirên şer û 
balafirên bêmirov ên bombebarkirî, 
dibe sedem ku têkoşîna bi hev re ya 
neteweyan bê xurtkirin û helwest li 
dijî van êrîşan bê nîşandan.”

Têkildarî hevkarê van êrîşan jî Aldar 
Xelîl got, “Niha rastiyeke bi vî rengî 
heye. Dewleta Tirk bêyî ku destûrê 
ji hêzên navneteweyî wernegire yên 
ku li ser Sûriyeyê bi bandor in, nika-
re êrîşî Bakur û Rojhilatê Sûriyeyê 
bike. Em zanin ku heta ew nebêjin 
‘temam’ nikarin bikin. Ev yek aliyekî 
mijarê ye. Xusûsa duyemîn jî ji xwe 
di çapemeniyê de hate weşan-
din. Roketên ku bi kar anîn ji aliyê 
NATO û Emerîkayê ve hatine çêkirin. 
Balafirên ku bi kar tînin ji xwe yên 
wan e, roketên diavêjin jî yên wan 
e. Ev jî nîşan dide ku van hêzan ji 
Tirkan re negotine ‘na’. Berevajî vê 
yekê dengê xwe nekirine û rê dane. 
Bi vî rengî tê fêhmkirin ku hevparê 
êrîşên li ser herêma me ne.”
Di dewama axaftina xwe de Aldar 
Xelîl çalakiyên gelan ên li welat û 
derveyî welat silav kri û got, “Li Rojava 
û Bakur-Rojhilatê Sûriyeyê ne tenê 
Kurd, her wiha Ereb, Suryanî û hemû 
pêkhateyên ji netewe û baweriyên 
cuda daketin qadan. Ev yek jî serketina 
projeya neteweya demokratîk radixe 
pêş çavan. Nîşan dide ku xwedî li 

rêveberiya herêmê derdikeve. Eger 
gelên herêmê bi hev re dadikevin 
qadan, êrîşan şermezar dikin û xwedî 
li destketiyan derdikevin, hingî divê ji 
Şerê Gel ê Şoreşgerî re amade bin. 
Şerê Gel demeke dirêj e di perwerde, 
civîn û pratîkê de di rojeva me de 
ye. Ne tenê ji aliyê leşkerî ve, her 
wiha ji aliyê civakî, dîplomasî, çandî û 
hunerî ve di rojeva me de ye. Gelekî 
bi vî rengî xwe xwediyê şoreşa xwe 
dibîne û ji bo parastina destketiyên 
şoreşê jî amadekariyê dike.”
Aldar Xelîl herî dawî ji bo hêzên 
Kurdistanî jî got, “Eger li Rojava 
serketinek bê bidestxistin wê bibe 
serketina her kesî. Têkçûn bibe wê 
bibe têkçûna her kesî. Ji ber vê jî 
hêzên Kurdistanî hemû çiqasî hêza 
xwe hebin divê xwedî li van destketi-
yan derkevin. Me mînaka vê dîtin. Li 
Kobanê hêzên Kurdistanî, her wiha 
hêzên derve jî xwedî li berxwedanê 
derkevin. Heman nêzîkatî li Şengalê 
jî hate nîşandan. Niha jî ji hêzên 
Kurdistanî û hêzên demokratîk tê 
xwestin ku xwedî li vê berxwedanê 
derkevin.” -ANF

Welatiyên Qamişlo: Îrade û têkoşîna me ji 
dagirkeran mezintir e

Welatiyên bajarê Qamişlo sûcên dewleta tirkî ya dagîrker yên li dijî gelên herêmên bakur û rojhilatê 
Sûriyê şermezar kirin û gotin, wê Şerê Gelê Şoreşgerî  êriş, gef û planên dagirkeriya Tirk têk bibe.

Welatiyên li herêmên Bakur û 
Rojhilatê Sûriyê ji ber bombeba-
rana balafirên şer yên dewleta 
Tirkî ya dagirker ev çend roj in 
şiyar dimînin. Lewra Tirkiyê careke 
din şûrê xwe tûj kiriye û hewl dide 
armanca xwe ya ku bi hezarê salan 
pêk nehatiye pêk bîne. Ji bo wê 
jî ev cend roj in êriş bi awayekî 
hovane û zêde tên li ser herêmên 
bakur û rojhilatê Sûriyê tê kirin. 
Di bombebaranê de sivîl, saziyên 
sivîlan û yên leşkerî tên hedefgirtin.
Dagîrkeriya Tirk êrişên xwe yên ser 
herêmên bakur û rijhilatê Sûriyê bê 
navber dewam dike. Rojane êriş li 

ser bajar û gundewarên herêmên 
tê kirin. Niha jî berdewamiya êrişan 
dike û êrişên hewayî û balafirên 
xwe yên şer li asîmanê herêmê 
zêdetir kiriye. Bi bombebaranên 
xwe yên hewayî ji Efrîn, Şehba û 
Kobanê heta Dêrikê dest bi êrîşeke 
hov û gunehkar kiriye. Di encama 
van êrişan de bi dehan welatî şehîd 
û birîndar bûne.
Derbarê zêdekirina êrişan û 
pêkanîna kiryarên hovane yên 
dagîrkeriya Tirk, welatiyên bajarê 
Qamişlo ji me re axivîn û ji cîhan û 
civaka navneteweyî daxwaz kirin ku 
helwesteke zelal li dijî dagirkeriya 

Tirk û kiryarên wê yên sûcdar li 
herêmê nîşan bidin.
Welatiya bi navê Delal Bedûr behsa 
êrîşên domdar yên li ser herêmên 
bakur û rojhilatê Sûrioyê kir û 
wiha got: “Tirkiye malên sivîlan 
û saziyên sivîl dike armanc û dawî 
li jiyana welatiyên bêguneh tîne. 
Bi vê yekê hewl dide welatiyan 
bitirsîne, herwiha tirsê bixe dilê 
welatiyan. Êrişan dike û hewl dide 
herêmê vala bike û xelkê wê neçarî 
koçberiyê bike. Da ku herêmê bi 
hêsanî  dagîr û wêran bike.” 
Delal destnîşan kir ku kiryarên 
dagirkeriya Tirkiyê ne nû ne û wiha 
dirêjî da axaftina xwe: “Kiryarên 
dagirkeriyê ji bo me ne nû ne, 
ji ber ku çeteyên dewleta Tirk li 
herêmên dagîrkirî gelek binpêkirin 
li dijî sivîlan pêk anîne û gelek 
herêm bombebaran kirine. Ma emê 
çi hêviyê ji welatekî ku dîroka wî 
bi komkujî û binpêkirinan qirêj 
tê nasîn bikin. Tirkiyê lingê xwe 
pir dirêj kiriye û êrişî herêmên bi 
ewle dike.” 

`Ji bilî têkoşînê ti rê li pêşiya 
me nîne`

Delal Bedûr di dawiya axaftina xwe 
de bang li gelên Bakur û Rojhilatê 
Sûriyê kir ku li ber xwe bidin û bi 
hev re li hemberî van êrîşan biise-
kinin. Herwiha got, ji bilî têkoşînê 
ti rê li pêşiya me nîne. Ji bo wê jî 
divê em têkoşîna xwe xurt bikin 
û hêza xwe xurt bikin.

`Kiriyarên Tirkiyê me 
naşkînin, lê îrade û têkoşîna 

me xurttir dikin`

Welatiya bi navê Fatma Casim jî 
behsa êrişên ku vê dawiyê hatibûn 
kirin kir û ev yek li axaftina xwe 
zêde kir: “Gelek herêmên Bakur 
û Rojhilatê Sûriyê rastî bombeba-
rana hovane û sîstematîk ji aliyê 
balafirên şer yên Tirkiyê ve tên 
kirin. Di vê êrişê de gelek welatî 
şehîd ketin. Em dibêjin şiqas şehîd 
çêbin û çiqas tirkiyê êrişên xwe 
zêde bike jî li hemberî me bi ser 

nakeve û wê bê çare bimîne. 
Kiriyarên tirkiyê me naşkînin, lê 
îrade û têkoşîna me xurttir dikin. 
Em ji balafir û çekên tirkan yên 
giran natirsin. Çi sûc û binpêkirinên 
hovane yên Tirkiyê û çeteyên wê 
bên kirin, em ê li hemberî wan 
bisekinin û em ê nehêlin ku bir-
yardariya ku li ser xwîn û canê 
şehîdên me hatiye avakirin têk 
biçe.” 

`Şerê Gelê Şoreşger bersiva 
herî xurte ji dijmin re ye` 

Fatma Casim di dawiya axaftina 
xwe de bal kişand ser şerê Gelê 
şoreşgerî û got, pêwîste em şerê 
gelê şoreşgerî xurtttir û bihêztir 
bikin. Ji bo wê jî divê gelê me di 
nava têkoşînê de be. Jixwe tiştê ku 
dijmin jê ditirse şerê gelê şoreşgerî 
ye. Ji ber ku Şerê gelê şoreşger 
bersiva herî xurte ji dijmin re ye.

PKK E JI BONA 
HEMÛ GELÊN 

ROJHILATA 
NAVÎN BÛYE 
ÇAVKANIYA 

HÊVIYÊ              

Rûstem Başûr
Bê guman her tevgerekî ku di Rojhilata navîn 

de radibe, li ser mîrateyeîkî radibe. Gelek tevger 

avabûne ku bikaribin civakbûnê bi dest bixwin 

û azad jiyan bikin. Tevgerên kurdan jî di dîrokê 

de çi bi riya eşîran, çi jî bi riya kesayetan û 

rêxistinên navdar yên wekî Şêx Seîd, Seyîd Riza 

bi pêş ketine. Lê dema ku mirov li van tevgeran 

temaşe dike, her dayîm bi riya îxanetên ku nava 

wan de çêdibe, hatine tepisandin û ji holê hatine 

rakirin. Lê rastiyekî domdare ku kurdan ti carî li 

beramberî xeta îxanetkaran  serê xwe netewandi-

ne, û berxwedanî ji bona xwe bingih girtine. 

PKK’e jî xwe li ser van mîrateya bi rêxistin 

kir. Mirov dikare bibêje, ku bi avabûna tevgera 

PKK’ê re gelê kurd baweriyekî mezin qezenc kir, 

ku bê hevîtiya berê nema jiyan kir. Tam berovajî 

vê ji bona xwe çanda berxwedan û qehremantiyê 

her roj zêde dibû. Hema gelê kurd, bû meseleyekî 

cîhanî ku rojane li ser axeftin tê kirin. Hêzên 

dagirker yên mîna Tirkiyê bawer dikir ku tiştek 

bi navê Kurd û Kurdistan di holê de nemaye. Lê 

dagirkeran nizanîbûn ku tevgera PKK ê ji wan 

şaştiyê dîrokî encamekî mezin derxistiya.

 Pêvajoya ku tevgera PKK’ê derketa holê, bi navê 

kurd û kurdistan tiştek nînbû ku li cîhanê pê kurd 

werin nasîn. Dema ku xwe damezirand li gorî şert 

û mercên wî demî bi rola rêxistinê ve rabû. Li 

ser bingeha kurdistanekî ser bixwe, di cîhanê de 

gelek pêşketinên giran bi xwe re da avakirin. 

Gelek beşên ku digotin ev rêxistin ango tevgera 

PKK’ê wê heya demekî li berxwe bidin, ji 

demekî û şûnde wê qabîleta wan ya berxwedanê 

nemîne. Bi serê xwe ev gotin di henasa gelê kurd 

de bê hêviyekî dida avakirin. Lê bi demê re dîtin 

ku tevgera PKK ê naşibe tevgerê birciwazî yên 

tenê bi peyî desthilatiya xwe ve ketine. Dîtin ku 

PKK’ rêxistineke li ser bingihê azadî, wekhevî, 

adalet û vegerandina nasnameya civaka kurd 

e, ji bona wê her roj xwe di dilê mirovahiyê de 

bi cî kir û bandoriyekî mezin li gelê cîhanê da 

avakirin.

Di peradîgmeya Rêber Apo de sê lingên esasî 

hene, yek modernîteya demokratîk e, ekolojîk û 

azadiya jin e ku Rêber Apo di şexsê PKK ê de 

pêşkêşî hemû mirovahiyê hate kirin. Lê hêzên 

amperyalîst ji fikirên Rêber Apo ditirsin ji bona 

wê ye ku tecrîdê giran kirî li ser Rêber Apo didi-

ne meşandin. Sedemên tevahî êrîşên hovane tirsa 

fikira Rêber Apo ye. Li vir pirs ew e gelo çima? 

Ji ber civaka kurd, di serî de tevahî civakên 

Rojhilata Navîn û cihanê peradgma Rêber Apo 

dipejirînin û weke çareseriyekî li dijî pergala 

Kapîtalîzim dibinin. Ew jî dizanim ku kesimên 

sosyalîst, demokratît, xwendekar û kesên bindest, 

ê ku mafên xwe dixwazin û berê xwe didine 

peradîgmeya nûjen ya ku bi destê Rêber Apo 

hatiya afrandin. Hêzên serdest, vê jî ji bo pergala 

xwe xeter dibînin. Ji bona wê çi ji destê wan tê li 

hemberî gelê kurd û tevgera wê ya azadîyê PKK 

ê diki.

Dibe ku halê hazir kesê li dijî PKK ê şer dike 

dewleta tirk be, lê pîwîstî heya ku baş were zanîn 

ku yên pişgiriya dewleta tirk û pergala wê dike 

hêzên cuda yen mîna NATO ye. Êrîşên ku bi 

şêwazên tektîkî û bê ahlaqî li dijî PKK ê didine 

meşandin. Pîwîst e ji her demî zêdetir were zanîn 

ku kesên li dijî vê sîstemê şer dikin û li ber xwe 

didin milîtanên PKK ê ne. Li hemberî êrîşên qir-

ker yên faşîzan berxwedanekî bi heybet ji milên 

tevgera azadiya kurd PKK ê ve tê meşandin, ev jî 

li cîhanê deng vedaye û ji bona dewleta tirk bûye 

windahiyek. 

Dijminên kurdan îdî hatiya astekî wisa ku 

tehemûla wan li hemberî tevgera PKK ê ne-

maye, lewma mecbûr bûye ku desteka xwe ji 

îxanetkaran yê mina mala berzanî bigire, pîwîst e 

were zanîn ku hevkariya mala berzanî bi dewleta 

tirk re mehkûmî binketinê bûye û ti carî wê gelê 

kurd vê xiyanetê bîr neke.

Rojbîn zagros/Qamişlo

Zekî BEDRAN 

Dewleta Tirkan êrîşên xwe yê 
li ser bakûr û rojhilatê Sûrî bi 
israr û bi stratejiyeke bi zanebûn 
didomîne. Di bingeha stratejiya 
wan de qirkirina Kurdan heye. 
Yanî Kurd divê bi ti şêwazî azad 
nebe, xwe îdare neke û nebe xwe-
dan statû. Kurd ne tenê di nava 
sînorên Tirkiyê de tên înkar kirin, 
ji 1920’an heta rojame dewleta 
Tirkan fermi qirkirinek li ser 
Kurdan pêkanî û siyaseta Kurdan 
ji dîrokê tûne bike bênavber me-
şand. Di penceya qirkirina çandî 
û helandinde Kurd xwe bi zorê 
gîhandin roja me ya îro.  Nifşê 
ku dewleta Tirkan îdare dikin li 
ser esasê vê avahiya îdeolojîk û 
înkarê mezin bûn. Ji ber wê di 
cîhanê de mafên ji bo gelên din 
dipejirînin ji bo gelê Kurd weke 
tişteke nayê pejirandin dibînin. Ji 
bo vê muxalîfê xwe, bûrokrasî  û 
îdareyên xwe di mijara Kurdan de 
mejîyê wan hatiye jehrîkirin û ji 
aliyê dewletê ve hatiye desteser 
kirin. 
Divê ti carî neyê jibîrkirin û ji ber 
çav neyê hûndakirin ku dewleta 
Tirkan qirkirinek li ser Kurdan 

meşandiye û dixwaze vê stratejî bê 
navber bimeşîne. Ger ev rastî were 
paş çav kirin ew ê neyê fêmkirin 
ka dewleta Tirkan çima ewkasî 
dijminahî ji Kurdan re dike. Ji 
DAİŞ heta El Nusra, ji İsrail heta 
İran û ji DYA heta Rusya bi hemû 
hêzanre dijî Kurdan îttîfaqan dike. 
Dewleta Tirkan niha di cîhanêde 
hemû navendên tarî yên dijî Kurdan 
yên fermi û ne fermî hevdîtinan 
dike, pazaran dike û alîkarî dix-
waze. Belê, hember Kurdan di 
cîhanêde kesê ku hevdîtin nekiriye 
û alîkarî nexwastiye nemaye. Lê bi 
Kurdan re hevdîtin nake. Her dem 
dûbare dike ku ewê Kurdan tine 
bike û heta Kurdek berxwe bide 
nemîne dijî wan wê şer bike. 
Êrîşa bi hêzên esmanî ya dawiya 
şeva 19`ê Mijdarê de yanî nîvê 
şevê hember bakûr û rojhilatê Sûrî 
bi berfirehî hember Iraq û Başûrê 
Kurdistanê, bi vê heqîqetê dîrokî 
ve girêdayî ye. wiha nebe Kurd ji 
bo dewleta Tirkan ne gef in. Kurd 
bi projeya Neteweya Demokratîk 
pirsgirêkên xwe dixwazin bi gelên 
ku bihevre jiyan dikin û di nava 
sînorên heyî de çareser bikin. Her 

wiha dewleta Kurdan û hêzên wan 
ê esmanî nîne. Bi taybet ji ber 
dewleta Tirkan endamê NATO ye û 
artêşeke wan ya mezin heye ev yek 
ji bo Kurdan her dem çavkaniya 
gefeke girane. Ji ber hedefeke dew-
leta Tirkan ya Kurdan înkar bike û 
bihelîne her wiha jî dîrokê tine bike 
heye. Lê ti stratejiyeke Kurdan ya 
dewleta Tirkan ji holê rakirinê nîne. 
Dewleta Tirkan bi dehan salin li 
gor dilê xwe Kurdistan bi balafiran 
û çekên giran yên pêşketî lê dide. 
Hêzeke ya Kurdan parastina esmanî 
jî nîne, ji ber wê hedefeke vekirîne. 
Dewleta Tirkan teqîna dawî ya li 
stenbolê çêbûyî dike hicet û hem-
ber bakûr û rojhilatê Sûrî û herêma 
Asos`ê yê 140 km. dûrî sînore, erîş 
kirina wan ti carî bi xwe parastinê 
û şerê terorê nikare bê îzahkirin. 
Hember DAÎŞ`ê ku hemû cihan 
terorist pênase dike û her wiha 
leşkerê wan jî bi zindî şewitandibû, 
dewleta Tirkan erîşeke wiha ti carî 
nekiriye. Hemû kes pir baş diza-
nin ku, rêveberiya faşîst Erdogan 
bi DAÎŞ`re şirîkê hevin. Erdogan, 
dema DAİŞ êrîşê Kobané kir û 
Kurd tengav bûn pêşiya ragihandinê 
bi keyfxweşî  bi gotina``Kobanê ket 
wê bikeve`` weke mizgînî dida. Her 
wiha ji bo DAİŞ û çeteyên din yên 
ixwancî herêmên bin destê faşîzma 
Tirkan de weke sîwaneke bi ewle 
bu. Tirkiyê ji bo wan herêmeke bi 
ewle avakiriye. Em ji bîr nekin, 

serokê DAIŞ Bexdadî û Kureyşî li 
herêmên di bin kontrola Tirkan de 
xwe bicîh kiribûn û li wir ji aliyê 
DYA ve hatin kuştin. 
Ragihandina Tirkan di aliyê mêjî 
û zîhnî ve hatiye desteserkirin û 
teşedayîn. Niha bi rêka xapandin 
û diziyê saziyên ku Erdogan wan 
desteser kiribûn de, bi şiklê miro-
van kêriyên hatine kirîn hene. Her 
dem tecawûzê rih û mejiyê gel 
dikin. Ji bo heqîqet negîhîjin gel 
xwe didirînin. Hinek karmendên 
şerê taybet, şexsîyetên tarî jî weke 
pisporê teror kirîne belayê serê 
ragihandinê. Endamên ragihandinê 
ya rastî jî di bin zexteke giran de ne. 
Beriya demekî Hakan Fîdan gotibû 
‘’şer derxistin pir hesane, çend 
endamê xwe derbasî aliyê Sûrî 
bikim û ji wir çend fûze bavêjin 
aliyê Tirkiyê bese’’ teqîna caddeya 
îstîklal jî nûkirina vê stratejiyê ye. 
kesên ku kêmek mejiyê wan kar 
bike hemû wê zanibin ku ew bûyer 
têkîliyê xwe bi Kurdan re nîne. Ji 
xwe dewlet jî nikare vê yekê îspat 
bike. Agahiyên ku hatine eşkere 
kirin ti têkîliyê wan bi Kurdan 
re nîne. Lê tê gotin ‘’di şer de 
destpêkê hicet dimirin’’rûxmî ku 
rastî wiha ne jî hemû kew li pişt Er-
dogan û Baxçelî rêz bûne, piştgîrî li 
êrîşê wan li ser Sûrî û Irak`ê dikin. 
Ji ber wê qetlkirina rastiyan de û 
xûynê ku tê rijandin de hemû dibin 
şirîkê hev. 

Zordarî ne domdar e!
Hêzên mezin yên ku li herêmêne 
ew jî di xwîna ku tê rijandin de 
şîrîk in. Rûsya û DYA eger bix-
wazin, dikarin êrîşên dewleta 
Tirkan bidin sekinandin. Ji ber 
ku qada esmanî bin berpirsiyarî 
û parastina wan de ye. lihevkiri-
na wan bi dewleta Tirkan re û rê 
vekirina wan eşkere ye. Dewleta 
Tirkan rûxmî wan bi balafirên 
şer nikarê qetlîamên wiha bike 
û hemû herêm bombe bike. Lê 
binerin 21`ê mehê de Îran li başûrê 
Kurdistan çend navendên PDK-Î 
bombe kir. Welatên rojava hemû 
daxwuyanî ya şermezarkirinê be-
lavkirin. Lê êrîşên Tirkiyê yê ku bi 
dehan kes hat qetilkirin, me nedît 
ku kesî devê xwe vekir. 
Qaşo, Rûsya îttîfaqê stratejîk ya 
Sûrî ye. Di van êrîşên esmanî de 
bi dehan leşkerî Sûrî jîyana xwe 
ji dest daN. Rusya dizanî ewqas 
hûndayî çêbibin, ruxmê wê jî 
helwest negirt. Berovajî wê, ji 
bo ku Erdogan di hilbijartinan 
de serbikeve Putin alîkariya wî 
dike. Xêzanên tên fedakirin ji 
hemwelatiyên Sûrî û Iraq`ê ne. 
DYA û Rûsya piştre jî pir bi hesanî 
tên cem Kurdan û gelên herêmê, 
weke tiştek nebûye tevdigerin. 
Wiha difikirin ku gel wê vana ji 
bîr bikin û tim mihtacê wan bin!


